
	Klasa VIII

	Tema mësimore: 9.2 Lartësitë, mesoret dhe përgjysmoret e trekëndëshit. 

	Situata e të nxënit: Kujtojmë, ç’quajmë largësi të një pike nga një drejtëz? Ndërtoni një trekëndësh çfarëdo këndngushtë dhe gjeni largësinë e kulmeve nga brinjët përballë.

	Rezultatet e të nxënit të kompetencave të fushës sipas temës mësimore:

Nxënësi: 

· Ndërton lartësitë e trekëndëshit;
· Ndërton mesoret e trekëndëshit;
· Ndërton përgjysmoret e trekëndëshit.
	Fjalët kyçe: trekëndësh, segment i pingules, lartësi, largësi e pikës, mesore e trekëndëshit.

	Burimet:  Teksti, fletore e punës.
	Lidhja me fushat e tjera ose me temat ndërkurrikulare. 

Gjuha dhe komunikim, artet.

	Metodologjia, teknikat e përdorura, veprimtaritë e nxënësve

	 Organizimi i orës së mësimit.    Metodologjia: diskutim, zbatim, vlerësim.

 Veprimtaria e të nxënit: Punë individuale, diskutime.

a. Lidhja e temës me njohuritë e mëparshme të nxënësve (Parashikimi i të nxënit)

Mësuesi kërkon nga nxënësit të gjejnë largësinë e një pike të dhënë nga një drejtëz, pret që nxënësit të kryejnë ndërtimet. I kontrollon dhe diskuton me ta si kanë vepruar.
b. Ndërtimi i njohurive të reja. (vëzhgo-analizo- diskuto)

Në vijim mësuesi demostron ndërtimin e e lartësive të trekëndëshit këndgjërë dhe nxënësit e ndjekin duke bërë ndërtimet në mënyrë individuale (Mësuesi i kontrollon me rigorozitet). Nxënësit diskutojnë për lartësitë e trekëndëshit këndrejtë.

Më pas mësuesi jep orientimet për ndërtimin e mesoreve dhe përgjysomereve të trekëndëshit dhe nxënësit punojnë individualisht. Nxënësit punojnë ushtrimet 2, 3 dhe 4.      

c. Prezantimi dhe demonstrimi i rezultateve të arritura. (punë në grupe, në  dyshe, praktikë           e pavarur).

Nxënësit e përzgjedhur nga mësuesi demonstrojnë ndërtimet e kryera në fletore. 

	Vlerësimi: Mësuesi vlerëson nxënësit për saktësinë dhe shpejtësinë me të cilën nxënësit kanë punuar.

	Detyrat e dhëna për punë të pavarur: 

Ushtrimet 6 dhe 7 në tekst dhe fletën përgjegjëse të fletores së punës.

